
Programa de apoio ás
persoas con discapacidade
intelectual ou do
desenvolvemento en risco de
exclusión social

C A R A  A
I N C L U S I Ó N
S O C I A L

Collendo
impulso

Federación galega de asociacións en favor das persoas con
discapacidade intelectual ou do desenvolvemento



FADEMGA Plena inclusión Galicia é a Federación
galega de asociacións en favor das persoas con
discapacidade intelectual ou do desenvolvemento. 

Na actualidade contamos con catro delegacións
provinciais de emprego e 41 entidades federadas a
través das cales prestamos atención a máis de
9.000 persoas con discapacidade intelectual de
toda Galicia. 

A Federación está formada por diferentes áreas de
apoio como son a Área Social, Área de Emprego,
Familias, Lecer, Formación...
 
Todas elas traballan co obxectivo de mellorar a
calidade de vida das persoas con discapacidade
intelectual e das súas familias. 

Á súa vez, cada área componse de programas
específicos que buscan dar resposta ás diferentes
realidades que nos podemos atopar no eido da
discapacidade intelectual.

Un destes programas é “Collendo impulso cara a
inclusión social”

A FEDERACIÓN:
FADEMGA PLENA INCLUSIÓN GALICIA

https://fademga.plenainclusiongalicia.org/gl/servizos/area-social
https://fademga.plenainclusiongalicia.org/gl/servizos/area-social/area-de-emprego
https://fademga.plenainclusiongalicia.org/gl/servizos/atencion-a-familias


27 %

Na maioría de ocasións, a principal
limitación coa que se atopan as
persoas con discapacidade intelectual
ou do desenvolvemento atópase no
seu contexto. Isto limita o pleno
exercicio dos seus dereitos (como a
participación ou o acceso aos
recursos) o que adoita desencadear
unha situación de vulnerabilidade e
exclusión fronte a outras persoas. 

A DISCAPACIDADE
INTELECTUAL
E  A  E X C L U S I Ó N
S O C I A L

Por poñer un exemplo, a coñecida como 
taxa AROPE indícanos que o 27% das

persoas con discapacidade
experimentan dificultades ou moitas

dificultades para chegar a fin de mes,
fronte ao 18,8% das persoas sen

discapacidade. 

A taxa de risco de pobreza é
notablemente superior á do resto da

poboación, o que deriva nun illamento
social e nunha falta de apoios, maior que

na poboación en xeral.



En setembro de 2015 aprobouse a Axenda 2030 para o Desenvolvemento
Sostible, na que se recolle o actual marco de propósitos e prioridades
contidos nos Obxectivos de Desenvolvemento Sostible. 

Neste sentido, dende FADEMGA PLENA INCLUSION GALICIA traballamos por dotar de
apoios técnicos, materiais e persoais a todas as persoas con discapacidade intelectual
ou do desenvolvemento en función do que requiran as súas necesidades, puidendo así
eliminar ou reducir as barreiras sociais, formativas, laboráis, económicas e
administrativas que existen e promovendo a igualdade de oportunidades. 

Tamén é preciso acompañar e ofrecer orientación a aquelas persoas que dispoñan dos
apoios pero que vexan os seus dereitos mermados. 

Todo elo, co fin de que todas as persoas podan acadar unha vida plena.

Os Estados membros das Nacións Unidas recoñeceron
que a erradicación da pobreza é o maior reto mundial, e
que debe ser abordado cun desenvolvemento cuxa
principal característica sexa a sustentabilidade. É dicir,
trátase de cumprir co compromiso de erradicar a
pobreza e conseguir unha sociedade xusta sen poñer en
perigo a capacidade das novas xeracións futuras para
satisfacer as súas necesidades.



A través deste programa prestamos apoios ás persoas con discapacidade
intelectual ou do desenvolvemento en situación ou risco de exclusión social. 

Trátase dunha iniciativa de carácter autonómico que nos permite: 

Ofrecer asesoramento e apoio para o desenvolvemento persoal. 
Promover o proxecto de vida das persoas favorecendo a súa independencia e
autonomía  mediante o ensino de recursos que lles posibiliten mellorar a súa
xestión económica, doméstica ou de saúde.  
Orientar no acceso á cobertura de necesidades básicas de alimentación, de
vivenda ou de hixiene.
Acompañar na xestión de trámites administrativos.
Traballar en rede con outras entidades e servizos do eido social. 
Difundir e sensibilizar sobre as necesidades e dereitos do colectivo.

COLLENDO
IMPULSO
C A R A  A  I N C L U S I Ó N  S O C I A L

O  P R O G R A M A :  



www.fademga.org

Programa financiado por: 


